
1 Oahpu namma 

Sámegillii: Árktalaš servodaga hástalusat 

Norsk: Utfordringer i Arktis 

English: Challenges in the Arctic 

 

2 Oppalaš dieđut oahpu birra 

- Oahppoovttadaga koda: JOU 110 

- Viidodat: 10 oahppočuoggá 

- Oahpu lágideapmi: Oahppu lágiduvvo oahppobáikkis Sámi allaskuvllas. Interneahtta 

sáhttá geavahuvvot sihke bagadallamis ja sisabuktimiidda.  

 

3 Oahpu gullevašvuohta 

Fága lea geatnegahtton oassi Sámi journalistihka bacheloroahpus.  

 

4 Sisabeassangáibádusat 

Jos leat sajit, de sáhttet olggobeale/ eksterna ohccit ohcat dán ohppui. Ohccit fertejit deavdit 

Sámi allaskuvlla vuođđooahpuid oppalaš sisaváldingáibádusaid.  

 

Sisabeassanvuođđu sáhttá leat juogo oppalaš lohkangelbbolašvuohta (čađahan 

joatkkaskuvlla/logahaga) dahje reálagelbbolašvuohta. Sámegiela gáibádusa sáhttá deavdit 

čuovvovaš vugiid mielde: Norgga joatkkaskuvllas sámegiella 1. dahje 2. giellan 2, Suoma 

logahagas eatnigielladutkkus dahje lohkan sámegiela vierrogiellan ja Ruoŧa gymnásas 

eatnigiellan (modersmål 200 čuoggá) dahje ođđaáigásaš giellan (moderna språk 200-300 

čuoggá) dahje vástideaddji sámegieloahppu doaibmi njuolggadusaid mielde. Sámegiela 

gáibádusa sáhttá maid deavdit sámegiela lohkanbadjeoahpuin, 30 oahppočuoggá, dahje 

vástideaddji oahpuin dahje ceavzit giellageahččaleami maid Sámi allaskuvla lágida. Jus lea 

eahpesihkarvuohta man dási gelbbolašvuohta ohccis lea, de ášši ovddiduvvo fágalaš 

árvvoštallamii ja meannuduvvo dán vuođul. 

 

5 Oahpahusgiella 

Oahpahusgiella lea davvisámegiella, muhto skandináva gielat ja eŋgelasgiella sáhttet 

geavahuvvot. Oahpahus eaŋgalsgillii ii dulkojuvvo. Eará gielaid oahpahus dulkojuvvo dárbbu 

mielde.  

 

6 Sisdoallu  

Studeanttat galget dán oahpus oahppat mat leat Árktalaš guovlluid hástalusat, vejolašvuođat ja 

árbevierut. Sihke dálkkádatrievdan, luonddugáhtten ja luondduriggodagat leat dehálaš 

fágaoasit dán oahpus. Dán oahpus maid ohppet studeanttat manne álgoálbmogiid eallima, 

eallinvuogi ja birgejumi ferte doalahit. Oahpus jearrat maid mat oasit árbevirolaš máhtus ja 

gelbbolašvuođas leat dehálaččat go doalaha ja nanne álgoálbmot servodagaid. 

 



Studeanttat ohppet mo sisabahkkemat váikkuhit servodagaide, sihke olbmuide, elliide ja 

lundui. Gávpogat sturrot fárremiid geažil ja álgoálbmot gilážat dávjá vásihit eretfárremiid. 

Máilmmi stuorámus fitnodagat plánejit ávkkástallat luondduriggodagain mat leat 

davviguovlluin.  
 

Studeanttaide fállojuvvo mátki máilmmiviidosaš doaluide Arctic Frontiersii mii dollojuvvo 

Romssas juohke jagi ođđajagimánus.  

 

Studeanttat ohppet analyseret servodagaid. Jearrat manne máilmmiviidosaš fitnodagat oidnet 

rikkis vejolašvuođaid davviguovllus.  

 

Dán oahpus leat olbmuid muitalusat guovddážis, mo sii ellet ja birgejit davvin. Studeanttat 

ohppet álgoálbmogiid árbevirolaš muitaleami teknihkaid ja movt dán sáhttá geavahit filmma 

dahje reportáša hámis.  

 

7 Oahppanjoksosat 

Máhttu ja diehtu: 

Studeanta 

 ádde mo dálkkádatrievdan čuohcá Árktalaš guvlui 

 ádde mo industriija ja máilmmiekonomiija stivre luondduriggodagaid valljivuođa 

 ádde mo politihkken ja politihkalaš oktavuođat doibmet Árktalaš guovllus ja makkár 

sajádat lea sámiin dán fierpmádagas 

 ádde mo ja manne álgoálbmogiid vuoigatvuođat, eallinvuogit ja birgejumit fertejit 

suddjejuvvot stuorra politihkalaš vuogádagas 

 ádde mo stuorra servodaga gáibádusat váikkuhit árbevirolaš eallimii, gillii, 

eallinvuohkái, kultuvrii, buolvvaid gaskavuođaide ja dearvvašvuhtii  

 

Gálggat:  

Studeanta 

 máhttá analyseret ja čilget válljejuvvon fáttain mat gusket Árktalaš guovlluid 

hástalusaide ja vejolašvuođaide 

 máhttá čuovvut politihkalaš ja ekonomalaš proseassaid mat dáhpáhuvvet Árktalaš 

guovllus 

 máhttá árvvoštallat olbmuid muitalusaid ja čálatlaš dieđuid 

 máhttá reflekteret dahje vuđoleappot čilget iežas bargguid birra 

 máhttá vuđoleabbo reportášaid dahje ođđasiid ráhkadit  

 

Oppalaš gelbbolašvuohta:  

Studeanta 

 máhttá čilget iešheanalaččat Árktalaš guovlluid hástalusaid 

 máhttá geavahit journalisttalaš šáŋŋeriid go buvttada áššiid mat gusket fáttáide 

 máhttá oaidnit ođđasiid mat lea dehálaččat sihke báikkálaš dásis ja stuorát 

perspektiivvas 

 

8 Oahpahan- ja oahppanvuogit  

Dán fáttás lea oahpahus klássalanjas. Galledat maid ásahusaid ja čuovvut muhtin stuorra 

čoahkkima mas lea fáddán Árktalaš guovlu, dálkkádatrievdan ja luonddugáhtten. Mii maid 



čiekŋudat olbmuid muitalusaide ja dát mearkkaša ahte mii vuolgit muhtin Árktalaš 

álgoálbmot báikái.  

 

9 Gáibádusat beassat eksámenii 

Studeantta čállá 3- 4 siidosaš reportáša. Jos studeanta vállje filbmet, de lea bargun ráhkadit 

unnimusat 4 minuhta guhkkosaš filmma mas čuovvu sierra metodačilgehus. Dát biddjojit 

bargomáhppii. 

 

Bargogáibádusaide gullet leat aktiivvalaččat mielde logaldallamiin ja buvttadit jeavddalaččat 

geatnegahtton bargguid. Oahpus fállat bagadallama, árvvoštallama ja čuovvolemiid. Kurssa 

dohkkeheami gáibádussan lea unnimusat 80 proseantta oassálastin ja buot bargobihtát galget 

leat máhcahuvvon ja 80 proseantta dohkkehuvvon. Fágaoahpaheaddji dohkkeha gáibádusaid 

beassat eksámenii. 

 

10 Eksámen 

5-beaivásaš ruovttueksámen mas studeanta čállá 5-7 siidosaš čállosa mii mearriduvvo 

oahpaheaddjijoavkkus. Studeanta sáhttá maid ráhkadit filmma mii lea gaskkal 5-10 minuhtta 

(60% loahpalaš árvosánis). 

 

Bargomáhppa ja reportáša lea oassin eksámenis (40% deaddu loahpalaš árvosánis). 

 

Árvosánit addojit ECTS vuogádaga mielde, mas A lea buoremus árvosátni ja E lea vuolemus 

ceavzinárvosátni. F árvosátni mearkkaša ahte ii leat ceavzán. Muđui čujuhuvvo Sámi 

allaskuvlla loahpalaš árvvoštallan- ja eksámennjuolggadusaide.  

 

11 Leago privatisttain vejolaš váldit dán oahpu? 

Ii leat.  

 

12 Kvalitehtasihkkarastin 

Čujuhuvvo Sámi allaskuvlla kvalitehtasihkkarastinvuogádahkii, ja makkár 

vejolašvuođat/geatnegasvuođat studeanttain lea árvvoštallat Sámi allaskuvlla 

oahppofálaldagaid ja bálvalusaid kvalitehta. 

 

Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

